
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«----» «-------------------------» 2015 թվականի N---- Ն
ՊԱՇՏՈՆԱԿԱՆ ԻՆԿՈՐՊՈՐԱՑԻԱՅԻ ԵՆԹԱՐԿՎԱԾ ՆՈՐՄԱՏԻՎ ԻՐԱՎԱԿԱՆ 
ԱԿՏԵՐԻ ԷԼԵԿՏՐՈՆԱՅԻՆ ԺՈՂՈՎԱԾՈՒ ԿԱԶՄԵԼՈՒ ԵՎ ՏՐԱՄԱԴՐԵԼՈՒ 
ԿԱՐԳՆ ՈՒ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ

Համաձայն «Իրավական ակտերի մասին» Հայաստանի Հանրապետության օրենքի 67-րդ հոդվածի 5-րդ և 6-րդ մասերի՝ Հայաստանի Հանրապետության կառավարությունը որոշում է.
1. Սահմանել պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու կազմելու և տրամադրելու կարգն ու ժամկետները` համաձայն հավելվածի:

2. Հայաստանի Հանրապետության արդարադատության նախարարին` 

1) սույն որոշմամբ սահմանված պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու կազմելը իրականացնել «Պաշտոնական տեղեկագիր» փակ բաժնետիրական ընկերության միջոցով,

2) ապահովել սույն կետի 1-ին ենթակետից բխող «Պաշտոնական տեղեկագիր» փակ բաժնետիրական ընկերության կանոնադրությունան մեջ համապատասխան փոփոխությունների կատարումը:
3) մինչև 2015 թվականի նոյեմբերի 30-ը Հայաստանի Հանրապետության կառավարություն ներկայացնել իրավական ակտերի պաշտոնական ինկորպորացիայի իրականացման կարգը հաստատելու մասին որոշման նախագիծ:
3. Սույն որոշման հավելվածով սահմանված պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու կազմելու և տրամադրելու գործընթացի համար պատասխանատու մարմինը Հայաստանի Հանրապետության արդարադատության նախարարությունն է:

4. Հայաստանի Հանրապետության տարածքային կառավարման և արտակարգ իրավիճակների նախարարին` ապահովել պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու կազմելու համար անհրաժեշտ մինչև 1997 թվականի հունվարի 1-ը ընդունված նորմատիվ իրավական ակտերի պատճենները «Հայաստանի ազգային արխիվ» պետական ոչ առևտրային կազմակերպության կողմից «Պաշտոնական տեղեկագիր» ՓԲԸ-ին տրամադրելու գործընթացը` համաձայն «Պաշտոնական տեղեկագիր» ՓԲ ընկերության կողմից ներկայացված ցանկի:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված

ՀՀ կառավարության 2015 թ.

------- թիվ ------Ն որոշման

ԿԱՐԳ

ՊԱՇՏՈՆԱԿԱՆ ԻՆԿՈՐՊՈՐԱՑԻԱՅԻ ԵՆԹԱՐԿՎԱԾ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԷԼԵԿՏՐՈՆԱՅԻՆ ԺՈՂՈՎԱԾՈՒ ԿԱԶՄԵԼՈՒ ԵՎ ՏՐԱՄԱԴՐԵԼՈՒ 
1. Սույն կարգով կարգավորվում են պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու (այսուհետ` էլեկտրոնային ժողովածու) կազմելու և տրամադրելու կարգի և ժամկետների հետ կապված հարաբերությունները:

2. Էլեկտրոնային ժողովածուն պաշտոնական ինկորպորացիայի ենթարկված նորմատիվ իրավական ակտերի, ինչպես նաև այդ ակտերի հետ կապված այլ իրավական ակտերի համակարգված, որոնողական համակարգով հագեցած ժողովածու է, որի ներկայացումն իրականացվում է http://www.arlis.am/ ինտերնետային կայքում: 

3. Պաշտոնական ինկորպորացիայի ենթարկված նորմատիվ իրավական ակտերը ներկայացվում են «ՊԱՇՏՈՆԱԿԱՆ ԻՆԿՈՐՊՈՐԱՑԻԱ» նշումով:

4. Պաշտոնական ինկորպորացիայի են ենթարկվում 2015 թվականի մարտի 1-ից հետո ընդունված և փոփոխություններ կրած նորմատիվ իրավական ակտերը:

5. Մինչև 2015 թվականի մարտի 1-ը ընդունված և փոփոխությունների ենթարկված, ինչպես նաև 2015 թվականի մարտի 1-ից փոփոխված նորմատիվ իրավական ակտերի պաշտոնական ինկորպորացիաներով էլեկտրոնային ժողովածուի համալրման աշխատանքներն իրականացվում է հետևյալ փուլերով`

1) պաշտոնական սկզբնաղբյուր ունեցող նորմատիվ իրավական ակտերով համալրում

2) պաշտոնական սկզբնաղբյուր չունեցող կամ չպահպանված նորմատիվ իրավական ակտերով համալրում:

6. Էլեկտրոնային ժողովածուի համալրման հաջորդականություն է սահմանվում նորմատիվ իրավական ակտերի ընդունման և ուժի մեջ մտնելու ժամկետները՝ սկսած 2015 թվականի մարտի 1-ից` նվազման կարգով: 

7. Սույն կարգի իմաստով պաշտոնական սկզբնաղբյուր ունեցող նորմատիվ իրավական ակտերն են՝ 1997 թվականի հունվարի 1-ից հետո «ՀՀ պաշտոնական տեղեկագիր» և «ՀՀ գերատեսչական նորմատիվ իրավական ակտերի տեղեկագիր» պարբերականներում «Իրավական ակտերի մասին» ՀՀ օրենքով սահմանված կարգով հրապարակված նորմատիվ իրավական ակտերը:

8. Սույն կարգի իմաստով պաշտոնական սկզբնաղբյուր չունեցող կամ չպահպանված նորմատիվ իրավական ակտերն են՝ մինչև 1997 թվականի հունվարի 1-ը ընդունված և ընդունման պահին սահմանված կարգով հրապարակված նորմատիվ իրավական ակտերը:

9. Պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածուի համալրման աշխատանքների ավարտման ժամկետը 2027 թվականի դեկտեմբերի 31-ն է:
ՀԻՄՆԱՎՈՐՈՒՄ

«ՊԱՇՏՈՆԱԿԱՆ ԻՆԿՈՐՊՈՐԱՑԻԱՅԻ ԵՆԹԱՐԿՎԱԾ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԷԼԵԿՏՐՈՆԱՅԻՆ ԺՈՂՈՎԱԾՈՒ ԿԱԶՄԵԼՈՒ ԵՎ ՏՐԱՄԱԴՐԵԼՈՒ ԿԱՐԳՆ ՈՒ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Ներկա իրավիճակը, առկա խնդիրները 
2002 թվականի ապրիլի 3-ին ընդունվել է «Իրավական ակտերի մասին» Հայաստանի Հանրապետության թիվ ՀՕ-320 օրենքը (այսուհետ` Օրենք), որի 67-րդ հոդվածի 6-րդ մասի համաձայն.

 «Հայաստանի Հանրապետության արդարադատության նախարարությունը կազմում է պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու, որն անվճար տրամադրվում է միայն պետական մարմիններին: Սույն մասով նշված ժողովածու կազմելու և տրամադրելու կարգն ու ժամկետները սահմանում է Հայաստանի Հանրապետության կառավարությունը»:

Սակայն մինչև օրս Հայաստանի Հանրապետության կառավարության կողմից նման կարգ չի սահմանվել:
 «Արլիս» տեղեկատվական համակարգը 2005 թվականին ստեղծվել է կոմերցիոն ծրագրի ոչ պաշտոնական բազայի հիման վրա, ժառանգելով դրանում եղած սխալները, ուստի մինչև 2005 թ. այդ հիմքի վրա ստեղծած ինկորպորացիաները չի կարելի համարել պաշտոնական, հետևաբար խիստ անհրաժեշտություն է առաջանում ստուգել այդ բազան` կատարելով բացարձակ նույնականացում թղթային սկզբնաղբյուրների հետ: Ընդ որում` տարաձայնության դեպքում ճշգրիտ է համարվում տպագիր տարբերակը:
«Արլիս» իրավական տեղեկատվական բազայում առկա է ինկորպորացիա պահանջող շուրջ 30000 օրենսդրական ակտեր (ՀՀ Պաշտոնական տեղեկագրում հրապարակված) և 15000 գերատեսչական նորմատիվ ակտեր` (ՀՀ գերատեսչական ակտերի տեղեկագրում հրապարակված):

Մինչև 2015 թվականի մարտի 1-ը ընդունված և փոփոխության ենթարկված (ինկորպորացիա պահանջող)  նշված ակտերի էջերի թիվը 600.000 է:

«Արլիս» ստորաբաժանման աշխատակիցների թիվը 12 է: Այդ թվում`

Ստորաբաժնման ղեկավար




1

առաջատար ինժեներ (ցանցային ադմինիստրատոր) 
1

ինժեներ







1

իրավաբան







1

ներմուծող օպերատոր





3

սրբագրիչ







4

առաջին կարգի մասնագետ




1,

որոնք «Արլիս» համակարգ են ներմուծում (այդ թվում` համընթերցում, տեքստերի ներմուծում համակարգ, ինկորպորացիաների ստեղծում, ինկորպորացված ակտի վերջնական տեսքի ստուգում) օրական  առնվազն 150-200 էջ իրավական ակտեր: 

Հիմք ընդունելով վերոհիշյալ աշխատանքային նորմատիվը` հնարավոր է հաշվել «Արլիս» ստորաբաժանման կողմից 600.000 էջերը պաշտոնական ինկորպորացիայի ենթարկելու ժամկետը` հետևյալ բանաձևով: 

600.000/200 X 250= 12(տարի)

Որտեղ`

600.000`
էջերի ընդհանուր քանակն է

200`

մեկ աշխատանքային օրվա ինկորպորացված էջերի քանակն է 

250`

տարեկան աշխատանքային օրերի միջին քանակն է

12`
աշխատանքների իրականացման համար պահանջվող ժամանակահատված (տարի)

Ընդ որում` հաշվարկն իրականացված է առանց հաշվի առնելու Ստորաբաժանման ընթացիկ աշխատանքները:

2. Առաջարկվող լուծումները
«Իրավական ակտերի մասին» Հայաստանի Հանրապետության օրենքի 67-րդ հոդվածի 6-րդ մասի պահանջներին համապատասխան մշակվել է «Պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու կազմելու և տրամադրելու կարգն ու ժամկետները սահմանելու մասին» Հայաստանի Հանրապետության կառավարության որոշման նախագիծը: Նախագծով սահմանվում է, որ պաշտոնական ինկորպորացիայի ենթարկված նորմատիվ ակտերի էլեկտրոնային ժողովածուի ներկայացումն իրականացվելու է http://www.arlis.am/ ինտերնետային կայքում: Նախագծով սահմանվում է, նորմատիվ իրավական ակտերի պաշտոնական ինկորպորացիաներով էլեկտրոնային ժողովածուի համալրման աշխատանքներն իրականացվելու են երկու փուլով` սկզբում պաշտոնական սկզբնաղբյուր ունեցող, իսկ հետո պաշտոնական սկզբնաղբյուր չունեցող կամ չպահպանված նորմատիվ իրավական ակտերը: Միաժամանակ էլեկտրոնային ժողովածուի համալրումն սկսվելու է 2015 թվականի մարտի 1-ից և իրականացվելու է նվազման կարգով: Նախագծով տրվել են նաև պաշտոնական սկզբնաղբյուր ունեցող և չունեցող նորմատիվ իրավական ակտերի հասկացությունները: Նախագծով պաշտոնական ինկորպորացիայի ենթարկված նորմատիվ իրավական ակտերի ժողովածուի համալրման աշխատանքների ավարտման վերջնաժամկետ է սահմանված 2027 թվականի դեկտեմբերի 31:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

 
«Պաշտոնական տեղեկագիր» ՓԲ ընկերության կողմից ներկայացվել է այլընտրանքային ծրագիր: Ծրագիրը նախատեսված է իրականացնել 36 ամսվա ընթացքում՝ ներգրավելով 16 հոգուց բաղկացած աշխատանքային խումբ և ընկերության աշխատակիցներին:
Փուլ 1-ին (նույնականացում՝ համընթերցմամբ) 

Անհրաժեշտ աշխատողների թվաքանակը՝  8 աշխատող՝ բաժանված 4 աշխատանքային զույգի և ընկերության աշխատակիցներ: 

Աշխատանքային նորմատիվ 600.000 /792x4=190 էջ որտեղ.

600000-ը՝ էջերի մոտավոր ընդհանուր քանակն է, 

792-ը՝ 36 ամսվա աշխատանքային օրերի թիվը,

4-ը՝ աշխատանքային զույգերի քանակն է,

190-ը՝ օրական համընթերցման էջերի քանակը, որտեղ հաշվի է առնվում ընկերության ներուժը: 

Իրականացնում է նորմատիվ իրավական ակտերի թղթային և էլեկտրոնային պարբերականների նույնականացումը սկզբնաղբյուր հանդիսացող պաշտոնական տեղեկագրերի հետ և սրբագրումը:

Փուլ 2-րդ (համընթերցման, նույնականացման ընթացքում հայտնաբերված սխալների և անճշտությունների ուղղում)


Անհրաժեշտ աշխատողների թվաքանակը՝ 2 աշխատող:

Տվյալ փուլում աշխատանքը կատարվում է համընթերցմանը զուգընթաց և իրենից ներկայացնում է համընթերցման, նույնականացման արդյունքում հայտնաբերված սխալների և անճշտությունների ուղղում և ներմուծում էլեկտրոնային տվյալների բազա:

Փուլ 3-րդ (ինկորպորացիայի ստեղծում)

Անհրաժեշտ աշխատողների քանակը` 2 աշխատող:

Կատարվում է առաջին երկու փուլերի արդյունքում նույնականացված և ուղղված իրավական ակտերի պարամետրերի ստուգում, հասատատում, տրամաբանական կապերի ստեղծում այլ իրավական ակտերի և ՀՀ օրենքների հետ,  փոփոխվող փաստաթղթերի հետ կապի հաստատում,  յուրաքանչյուր փոփոխությանը համապատասխան ինկորպորացիաների ստեղծում: Ինկորպորացիա սեղծելու անհնարինության դեպքում ակնկալվում է աշխատանք Հայաստանի Հանրապետության արդարադատության նախարարության համապատասխան ստորաբաժանման  հետ:

          Փուլ 4-րդ (ինկորպորացիայի ստուգում, հաստատում)

Անհրաժեշտ աշխատողների թվաքանակը՝ 2 աշխատող:

Հաշվի առնելով,  որ մայր փաստաթուղթը որպես կանոն ունի մեկից ավելի փոփոխող, ապա ամեն հաջորդ փոփոխողին համապատասխան պետք է ստեղծվի ինկորպորացիա, ինչը բերում է յուրաքանչյուր հաջորդական ինկորպորացիայի ստուգման անհրաժեշտությունը: 

Բացի այդ, հաստատող աշխատողը ստուգում է, թե նախորդ փուլերում հայտնաբերված սխալները արդյո՞ք ամբողջությամբ են ներմուծվել էլեկտրոնային բազա:

Փուլ 5-րդ (վերջին ինկորպորացիայի համեմատում էլ. բազայի հետ)

Անհրաժեշտ աշխատողների թվաքանակը՝ 1 աշխատող:

Այս փուլում կատարվում է իրավական ակտի վերջնական գործող տեսքի (ինկորպորացայի) համեմատումը գործող էլեկտրոնային բազայում առկա տարբերակի հետ: 

Համեմատումը հնարավորություն է տալիս հայտնաբերել նախկինում և Ծրագրի ընթացքում ստեղծված ինկորպորացիաների միջև ի հայտ եկած տարբերությունները:   Տարբերություններ հայտնաբերելու դեպքում՝ 3-րդ փուլի իրավաբանների հետ կատարվում է փորձաքննություն/քննարկում` տարբերությունների պատճառը գտնելու նպատակով,այնուհետև ճշտվում և հաստատվում է վերջնական տարբերակը: 





Աղյուսակ

	
	Փուլի անվանումը
	Մարդկանց քանակը

	Փուլ 1-ին
	նույնականացում համընթերցմամբ
	8 աշխատող 
(4 զույգ)

	Փուլ 2-րդ
	համընթերցման, նույնականացման ընթացքում հայտնաբերված սխալների և անճշտությունների ուղղում
	2 աշխատող

	Փուլ 3-րդ
	ինկորպորացիայի ստեղծում
	2 աշխատող

	Փուլ 4-րդ
	ինկորպորացիայի ստուգում, հաստատում
	2 աշխատող

	Փուլ 5-րդ
	վերջին ինկորպորացիայի համեմատում էլ. բազայի հետ
	1 աշխատող

	
	Ծրագրի ղեկավար
	1 

	
	16


Հաշվի առնելով ընկերության աշխատակազմի մասնակցությունը՝ ծրագիրը իրականացվում է 36 ամսվա ընթացքում՝ ներգրավելով լրացուցիչ 16 հոգուց բաղկացած աշխատանքային խումբ:

Ծրագիրը իրականացնելու համար անհրաժեշտ է՝

1. արդիականացնել Առլիս ծրագրի խմբագրական փուլը, քանի որ այն գրված է ծրագրավորման հին լեզուներով և հիմնված է հին պլատֆորմի վրա

2. թարմացնել www.arlis.am կայքը

3. 16 անձի աշխատավարձ (Հավելված 1) և անհրաժեշտ համակարգչային տեխնիկա (Հավելված 2), գույք (Հավելված 3), ծախսվող նյութեր՝ թուղթ, քարտրիջ, գրենական պիտույքներ (Հավելված 4), էլեկտրաէներգիա, կոմունալ վճարներ, գրասենյակային տարածքի վարձակալական վճար (Հավելված 5)

Հավելված 1

մեկ տարվա համար
	N
	Պաշտոն
	Թվաքանակ
	Աշխատավարձ ամսական

	1
	Ծրագրի ղեկավար
	1
	250000

	2
	Իրավաբան
	5
	250000

	3
	Օպերատոր
	2
	200000

	4
	Նույնականացնող
	8
	200000

	
	Ընդամենը
	16
	3500000x12=42000000



Հավելված 2

միանվագ

	Equipment
	Model
	Configuration
	Approximate Unit Price
	Qty
	Total Price

	Server
	DELL PowerEdge R730
	● Chassis with up to 8, 3.5" Hard Drives
● Dual, Hot-plug, Redundant Power Supply (1+1), 1100W
● 2 x Intel Xeon E5-2667 v3 3.2GHz,20M Cache,9.60GT/s QPI,Turbo,HT,8C/16T
● 16 x 8GB RDIMM, 2133MT/s, Dual Rank, x8 Data Width Memory (128 Gb total)
● PERC H730P RAID Controller, 2GB NV Cache
● 8 x 1TB 7.2K RPM NLSAS 6Gbps 3.5in Hot-plug Hard Drive
● Broadcom 57800 2x10Gb DA/SFP+ + 2x1Gb BT Network Daughter Card
● DVD+/-RW, SATA, Internal
● Windows Server 2012 R2
	$16,000
	1
	$16,000

	UPS
for Server
	APC Smart-UPS On-Line
	APC Smart-UPS RT 1400 Watts / 2000VA RM 230V
(SURT2000RMXLI)
	$1,500
	1
	$1,500

	Extended Battery Pack for UPS
	APC Smart-UPS Battery Systems
	APC Smart-UPS RT 48V RM Battery Pack
(SURT48RMXLBP)
	$800
	3
	$2,400

	Switch
	Dell Networking 2816 Switch
	10/100/1000Base-T auto-sensing Gigabit Ethernet 16 switching ports
	$350
	10
	$3,500

	All in One Computer
	DELL Optiplex 9030 AIO
	23 " Full HD (1920X1080)/Intel Core i7-4790S (3.2GHz/8M), Integrated Graphics intel HD 4600, 8GB DDR3, 500GB 7200rpm, 2W Speakers,WEB CAM, USB keyboard and mouse, Camera,8xUSB2.0/mini PCI Express/
	$1,400
	12
	$16,800

	UPS
	APC Smart-UPS 750VA LCD 230V
	APC Smart-UPS,500 Watts /750 VA,Input 230V /Output 230V, Interface Port SmartSlot, USB
	$350
	16
	$5,600

	

	Scanner
	Epson Workforce DS-510N
	● Scanner type:  Color, Sheetfed, LED technology
● Daily duty cycle:  3000 pages
● ADF Paper Setting Capacity: 50 sheets  / Single pass duplex scanning
● Paper formats: A3 with stitching function, A4, A5, A6, B5, B6, Letter, Postcard, Business cards, Plastic cards, Legal, Executive
● Interfaces: USB 2.0, Gigabit ethernet
● Output formats: JPEG, TIFF, multi-TIFF, PDF, searchable PDF, secure PDF, PDF/A
	$1,050
	3
	$3,150

	

	B/W Printer
	HP LaserJet Enterprise P3015dn
	● Resolution: Up to 1200 x 1200 dpi
● print speed: up to 40 ppm A4 and a fast (7.5 sec) first page out
● Replacement cartridges: CE255A, CE255X
● Recommended monthly page volume: 1500-5000 pages
	$750
	3
	$2,250

	
	
	
	
	
	
	$51,200


Հավելված 3

	
	Անվանում
	Չափի միավոր
	Քանակ
	Գին
	Գումար

	1
	Համակարգչային սեղան
	հատ
	18
	60000
	1080000

	2
	Աթոռ
	հատ
	18
	25000
	450000

	3
	Գրապահարան
	քմ
	40
	35000
	1400000

	
	Ընդամենը
	
	
	
	2930000


Հավելված 4

մեկ տարվա համար

	
	Անվանում
	Չափի միավոր
	Քանակ
	Գին
	Գումար

	1
	Թուղթ
	կգ
	1000
	680
	680000

	2
	Քարթրիջ 
	հատ
	135
	20000
	2700000

	3
	Գրենական պիտույքներ և գրասենյակային իրեր
	
	
	
	350000

	
	Ընդամենը
	
	
	
	3730000


Հավելված 5

մեկ տարվա համար

	
	Անվանում
	Չափի միավոր
	քանակ
	գին
	Գումար

	1
	Էլ.էներգիա
	կվտ
	11.910
	42
	500000

	2
	Կոմունալ վճարներ 
	
	
	
	470000

	3
	Տնտեսական և սան հիգիենիկ միջոցներ
	
	
	
	160000

	4
	Գրասենյակային տարածքի վարձակալական վճար
	
	
	
	1200000

	
	Ընդամենը
	
	
	
	2330000


Անհրածեշտ ֆինանսական միջոցները ըստ տարիների՝

1-ին տարի 76.615.000 դրամ


2-րդ տարի 48060000 դրամ

3-րդ տարի 48060000 դրամ

Ընդամենը 172735000 դրամ

Ծրագրային բարեփոխումները հաշվարկներում ընդգրկված չեն

մեկ տարվա համար

4. Ակնկալվող արդյունքը

«Պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու կազմելու և տրամադրելու կարգն ու ժամկետները սահմանելու մասին» Հայաստանի Հանրապետության կառավարության որոշման նախագծի ընդունման արդյունքում www.arlis.am կայքի հիման վրա կստեղծվի պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու, որը մեծապես կհեշտացնի իրավական ակտերի հետ աշխատանքը, կնպաստի ՀՀ բնակչության իրավական գրագիտության բարձրացմանը, իրավական պետության կայացմանն ու կդասի Հայաստանի Հանրապետությունը այդ ասպարեզում աշխարհի առաջատար երկրների շարքին:

ՏԵՂԵԿԱՆՔ
«ՊԱՇՏՈՆԱԿԱՆ ԻՆԿՈՐՊՈՐԱՑԻԱՅԻ ԵՆԹԱՐԿՎԱԾ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԷԼԵԿՏՐՈՆԱՅԻՆ ԺՈՂՈՎԱԾՈՒ ԿԱԶՄԵԼՈՒ ԵՎ ՏՐԱՄԱԴՐԵԼՈՒ ԿԱՐԳՆ ՈՒ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու կազմելու և տրամադրելու կարգն ու ժամկետները սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
«ՊԱՇՏՈՆԱԿԱՆ ԻՆԿՈՐՊՈՐԱՑԻԱՅԻ ԵՆԹԱՐԿՎԱԾ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԷԼԵԿՏՐՈՆԱՅԻՆ ԺՈՂՈՎԱԾՈՒ ԿԱԶՄԵԼՈՒ ԵՎ ՏՐԱՄԱԴՐԵԼՈՒ ԿԱՐԳՆ ՈՒ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Պաշտոնական ինկորպորացիայի ենթարկված նորմատիվ իրավական ակտերի էլեկտրոնային ժողովածու կազմելու և տրամադրելու կարգն ու ժամկետները սահմանելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:

